
QORTI KRIMINALI

ONOR. IMHALLEF
LAWRENCE QUINTANO

Seduta ta' -4 ta' Ottubru, 2013

Numru 9/2013

Ir-Repubblika ta’ Malta

Vs
Allan Galea ta’ 33 sena, iben Carmelo u Rita nee’
Mallia, imwieled Melbourne, fil-15 ta’ Settembru 1978
u residenti Helcarm, Numru 10, Triqg ix-Xini,
Marsaxlokk, karta tal-identita numru 369094M

Sentenza dwar e¢cezzjonijiet preliminari

[I-Qorti

Rat I-Att tal-Akkuza Numru 9/2013 li biha I-akkuzat Allan
Galea gie akkuzat talli

1.  Warali I-Avukat Generali ppremetta fl-Ewwel Kap illi
fil-wiehed u ghoxrin (21) ta’ Frar tas-sena elfejn u ghaxra
(2010) ghall-nabta tas-sitta u nofs ta’ filghaxija (6:30pm),

iI-Pulizija tad-Dipartiment tal-Invetigazzjonijiet Kriminali
(CID) gew infurmati mill-Pulizija tad-Distrett ta’ Marsaxlokk
illi kien ghadu kif sehh omicidju permezz ta’ stabbing fil-
vicinanzi tal-Kazin Nazzjonalista gewwa l-istess lokalita’ u
li I-vittma ta’ dan l-omic¢idju kien Anthony Borg maghruf
bhala [-Bona. Kien hemm diversi persuni li gew mitkellma
fuq il-post u li kkonfermaw li dan l-omic¢idju kien rizultat ta’
aggressjoni bi strument i jagta jew bil-ponta kommessa
minn Allan Galea qua l-akkuzat f'dawn il-pro¢eduri fil-
konfront tad-defunt Borg.

llli mill-investigazzjoni u mill-fatti jirrizulta i, [-vittma
Anthony Borg nizel jiekol u jixrob fil-kazin tan-Nazzjonalisti
gewwa Marsaxlokk fejn kien fil-kumpanija tal-familja u tat-
tfajla tieghu. Ghall-habta tas-sitta ta’ filghaxija (6:00pm)
d-defunt Borg instema jiggieled barra mill-kazin fejn meta’
xi uhud mill-familjari tieghu marru jaraw x’kien qged jigri |-
akkuzat Galea intelmah fuq il-post u kien ged jipprovoka
lill-vittma ghall-glied filwaqt li kien ged ixxejjirlu sikkina li
kellu fil-pussess tieghu f'dak il-mument. Jidher ukoll Ii
rinfac¢jat b’'din is-sitwazzjoni I|-vittma kien gab arma tan-
nar mill-vettura tieghu fejn kien spara zewg tiri fl-ajru
sabiex ibezza lill-aggressur qua l-akkuzat u filfatt jidher li
hu kien rema din |-arma galadarba spara dawn it-tiri.
Madakollu dan ma sewa ghal xejn peress illi I-akkuzat,
dolozament, bil-nsieb li jogtol jew li jgieghed il-hajja
fperiklu ¢ar, beda jaghti diversi daqqiet ta’ sikkina il
Anthony Borg aka |-Bona u dan anki wara li I-akkuzat kien
immobilizza lill-vittma fil-kors ta’ din l-aggressjoni. Filfatt
jirizulta kemm mix-xhieda okulari li kienu fuq il-post kif
ukoll mill-awtopsja li saret wara fuq il-kadavru illi d-defunt
Borg qua il-vittma ssubixxa diversi daqqgiet ta’ strument li
jagta jew bil-ponta fpartijiet differenti ta’ gismu, fosthom
daqgqga fuq in-naha tax-xellug ta’ sidru li rrizultat bhala dik li
kkagunatlu I-mewt. Sfortunatament, irrizulta Ii |-vittma
miet fuq il-post ftit tal-hin wara kagun ta’ din I-aggressjoni
vjolenti konsistenti minn dawn id-daqqiet f'partijiet vitali ta’
gisem il-vittma li gew inflitti fuqu permezz ta’ sikkina i
effettivament instabet fug ix-xena tad-dellitt fil-vicinanzi
tad-defunt, u dolozament mill-akkuzat Allan Galea bl-
intenzjoni li joqgtol jew li jipperikola I-hajja ta’ Anthony Borg.
Filfatt il-vittma Anthony Borg gie c¢certifikat mejjet hdejn il-

kazin tan-Nazzjonalisti tal-Marsaxlokk mill-paramedic¢i i
ssokkorewh biex ituh I-assistenza mentiega izda li kienet
inutli fi¢c-Cirkostanzi li rrizultaw.

llli I-akkuzat Allan Galea gie arrestat ftit tal-hin wara fl-
inhawi tal-istess Kazin wara li harab minn fuq il-post
sussegwentement ghall-ezekuzzjoni ta’ dan [-omicidju
doluz fejn meta mitkellem mill-pulizija ammetta li hu mar
armat fuq il-post tad-dellitt specifikatament sabiex jaffacja
lill-vittma Borg b’intenzjoni doluza ta’ gtil u dan wara li kien
hemm skambju ta’ telefonati bejniethom dakinhar stess ftit
tal-hin gqabel ma sehhet I-aggressjoni mertu ta’ dan il-kaz
kif ukoll wara xi tilwim |i kien ingala bejniethom
f'okkazzjonijiet precedent ghal dan id-delitt.

lIli b’ghemilu |-imsemmi Allan Galea sar hati ta’ omicidju
volontarju u cioe’ talli, dolozament, bil-hsieb |i joqtol
persuna (Anthony Borg) jew li jgieghed il-hajja taghha
fperiklu ¢ar, ikkagunalha |I-mewt.

Ghaldagstant |-Avukat Generali, fl-isem fugq imsemmi,
akkuza lill-imsemmi Allan Galea, hati ta’ omicidju
volontarju u ¢ioe’ talli, dolozament, bil-hsieb |i joqtol
persuna jew li jgieghed il-hajja taghha fperiklu car,
ikkagunalha I-mewt; talab li jinghamel skond il-ligi kontra I-
imsemmi akkuzat u illi huwa jigi kkundannat ghall-piena
ta’ ghomor il-habs, skond dak li hemm u jintgal fl-artikoli
211(1)(2), 23, 23A u 533 tal-Kodici Kriminali jew ghal kull
piena ohra li tista’ skond il-ligi tinghata ghall-htija ta’ |-
imsemmi akkuzat.

2. Wara li I-Avukat Generali ppremetta fit-Tieni Kap illi
fl-istess zmien u fi¢-cirkostanzi msemmija fl-ewwel kap ta’
din |-Att tal-Akkuza, u ¢ioe’ fil-wiehed u ghoxrin (21) ta’
Frar tas-sena elfejn u ghaxra (2010) ghall-habta tas-sitta u
nofs ta’ filghaxija (6:30pm) u ftit tal-hin qabel gewwa I-
Marsaxlokk, jirrizulta li l-akkuzat Allan Galea, kellu
strument li jagta jew bil-ponta senjatament sikkina fil-
pussess tieghu u dan waqt li dolozament, bil-hsieb Ii joqtol
jew li jgieghed il-hajja ta’ Anthony Borg fperiklu car,
aggredih fi¢c-Cirkostanzi msemmija fil-kap precedenti fejn

effettivament ikkaguna I-mewt ta’ Il-istess Anthony Borg.
Fil-mument ta’ dan id-delitti, I-akkuzat kellu fuq il-persuna
tieghu din is-sikkina megjusa bhala arma regolari ai fini
tal-ligi taghna, u liema arma giet effettivament uzata fil-
kommissjoni ta’ |-imsemmi delitt t'omicidju volontarju
kontra |-persuna ta’ Anthony Borg. Filfatt [-akkuzat kien
gab din l-arma mir-residenza tieghu fil-Marsaxlokk u garra
fuqu fi trigtu sakemm wasal fuq il-post fejn sehh dan ir-
reat kontra I-persuna ta’ Anthony Borg b’intenzjoni doluza
ta’ qtil fil-konfront tieghu permezz tal-uzu ta’ din l-arma, u
liema arma sussegwentement instabet fuq il-post tad-delitt
fil-vicinanzi tal-istess vittma.

lIli b’ghemilu I-imsemmi Allan Galea sar hati talli, fil-waqt li
jkun ged jaghmel reat kontra |-persuna u/jew fil-waqt li ged
jigi arrestat ghal delitt, kellu fuq il-persuna tieghu xi arma
regolari jew munizzjon jew xi imitazzjoni ta’ dawk l-oggetti,
u dan minghajr ghan legittimu.

Ghaldagstant |-Avukat Generali, fl-isem fugq imsemmi,
akkuza lill-imsemmi Allan Galea, hati talli, fil-waqt li jkun
ged jaghmel reat kontra I-persuna u/jew fil-waqt li ged jigi
arrestat ghal delitt, kellu fuq il-persuna tieghu xi arma
regolari jew munizzjon jew xi imitazzjoni ta’ dawk |-oggetti,
u dan minghajr ghan legittimu; talab i jinghamel skond il-
ligi kontra I-imsemmi akkuzat u illi huwa jigi kkundannat
ghall-piena ta’ prigunerija ghal zmien ta’ mhux izjed minn
erba’ snin skond dak li hemm u jintqal fl-artikolu 55(a)(b)
ta’ L-Att dwar [-Armi (Kap 480) u l-artikoli 23, 23A, 64(1) u
533 tal-Kodi¢i Kriminali jew ghal kull piena ohra li tista
skond il-ligi tinghata ghall-htija ta’ I-imsemmi akkuzat.

3.  Wara li I-Avukat Generali ppremetta fit-Tielet Kap illi
fiz-zmien u fi¢c-Cirkostanzi msemmija fil-kapi pre¢edenti ta’
din l-att ta’ akkuza, u cioe’ nhar il-wiehed u ghoxrin (21)
jum ta’ Frar tas-sena elfejn u ghaxra (2010) ghall-habta
tas-sitta u nofs ta’ filghaxija (6:30pm) u ftit tal-hin qabel
gewwa |-Marsaxlokk, l-akkuzat Allan Galea, kellu fiidejh
sikkina jew strument li jagta’ jew bil-ponta minghajr ma’
kien debitament licenzjat mill-Kummissarju tal-Pulizija.

Huwa filfatt gar I-arma fuq il-persuna tieghu u ghamel uzu
xjenti u mahsub minn din is-sikkina permezz ta’ liema
kkaguna diversi griehi gravi fuq il-vittma Anthony Borg i
kienu griehi fatali ghall-vittma imsemmi. Dan ukoll jindika
li I-garr barra minn fond jew ditorni tieghu ta’ din is-sikkina
ma Kkinitx intenzjonata sabiex taqdi I-funzjonijiet taghha
izda bl-iskop li tintuza bhala arma kontra |-persuna ta’
Anthony Borg kif filfatt irrizulta.

lIli b’ghemilu I-imsemmi Allan Galea sar hati talli, garr
barra minn fond jew dintorni tieghu xi sikkina jew strument
li jagta’ jew bil-ponta ta’ liema xorta jkun minghajr licenzja
jew permezz minghand il-Kummissarju tal-Pulizija.

Ghaldagstant |-Avukat Generali, fl-isem fug imsemmi,
akkuza lill-imsemmi Allan Galea hati talli, garr barra minn
fond jew dintorni tieghu xi sikkina jew strument li jagta’ jew
bil-ponta ta’ liema xorta jkun minghajr licenzja jew
permezz minghand il-Kummissarju tal-Pulizija; talab i
jinghamel skond il-Ligi kontra I-imsemmi akkuzat u illi
huwa jigi kkundannat ghall-piena ta’ multa ta’ mija u
sittax—il Euro u sebgha u erbghin ¢entenzmu (€116.47)
skond dak li hemm u jintgal fl-artikolu 6 u 51(7) tal-Att
dwar I-Armi (Kap 480), u l-artikoli 23, 23A, 30, 64(1) u 533
tal-Kodici Kriminali jew ghall kull piena ohra li tista’ skond
il-ligi tinghata ghall-htija ta’ I-imsemmi akkuzat.

Semghet it-trattazzjoni tal-abbli Difensur u tal-abbli
Prosekutur

Ikkonsidrat

L-Ewwel E¢¢ezzjoni — Nullita’ tat-Tieni Kap in kwantu
l-arma ma tinkwadrax fl-artikolu 55 tal-Kap 480

Hemm qbil bejn Prosekuzzjoni u d-Difiza li I-arma in
kwistjoni hija sikkina tal-k¢ina.

[l-kwsitjoni ewlenija hija jekk ‘sikkina tal-k¢ina’ hijiex arma
regolari.

Fit-trattazzjoni saret referenza ghall-artikolu 64 tal-Kap 9 li
jghid dan li gej:

64. (1) Huma armi regulari I-armi kollha tan-nar, u I-armi,
strumenti u I-ghodod I-ohra kollha li ghandhom bhala skop
prinCipali d-difiza ta’ wiehed innifsu jew I-offiza ta’
haddiehor.

(2) L-armi, strumenti u ghodod ohra kollha ma jitgisux
bhala armi, hlief meta fil-fatt jigu wzati ghall-offiza jew
ghad-difiza, u f'dan il-kaz jissejhu armi irregulari.

Minn ezami ta’ dan I-artikolu il-kelma ‘sikkina’ ma tistax
tigies bhala arma regolari ghaliex iss-ikkina mhix arma
tan-nar u langas ma hija strument li I-ghan ewlieni taghha
hu d-difiza jew ghall-offiza ta’ haddiehor. L-ghan ewelini
taghha huwa li tgatta’ I-laham, il-basal, u |-patata.

Galadarba I-Avukat Generali irrefera gahl xi arma regolari
jew munizzjoni fit-tieni u fit-tielet paragrafu tat-tieni Kap,
jinhtieg li jkun ezaminat I-artikolu 55 tal-Kap 480 biex ikun
stabbilit jekk s-sikkina tal-kc¢ina allegatament uzata taqgax
taht dan l-artikolu. Dan la-rtikolu jiddisponi hekk:

‘Pussess ta’ armi

tan-nar waqt I-ghemil

ta’ xi reat.

Kap. 9.

55. Salv kull disposizzjoni ohra fil-Kodi¢i Kriminali Kkif
tapplika ghaz-zamma, garr, uzu, akkwist jew pussess ta’
armi tan-nar,

kull min -

(a) fil-waqt li jkun ged jaghmel reat kontra s-sigurta tal-
gvern jew kontra I-persuna (minbarra omicidju

involontarju jew offiza involontarja fuq il-persuna) jew ta’
serq jew hsara fil-proprjeta (minbarra hsara

involontarja fil-proprjeta); jew

(b) fil-waqt Ii jkun ged jigi arrestat ghal delitt, ikollu fuq il-
persuna tieghu xi arma regolari jew munizzjon jew Xi
imitazzjoni ta’ dawk |-oggetti, ikun hati ta’ reat u jista’,
meta jinsab hati, jehel il-piena ta’ prigunerija ghal mhux
izjed minn erba’ snin, kemme-il darba ma jgibx prova
xort'ohra li kien ged igorr l-arma tan-nar jew l-arma
regolari bi skop legittimu.

L-istess Kap 480 jiddefinixxi arma tan-nar kif gej:

‘arma tan-nar" tinkludi arma tan-nar tkun ta’ liema ghamla
tkun u kull tip iehor ta’ pistola, azzarin jew kanun li minnha
jista’ jigi sparat xi tir, balla jew missili, u I-kanna, il-kulatta
u receiver taghhom;

"arma tan-nar awtomatika" tfisser arma tan-nar li terga’
tikkarga awtomatikament kull darba li jigi sparat skarto¢c
jew balla u li tista’ tispara aktar minn tir wiehed meta I-
grillu jingibed darba

wahda biss;

"arma tan-nar b’ripetitur” tfisser arma tan-nar li wara li jkun
sparat tir minnha tkun hekk iddisinjata biex terda’ tikkarga
minn magazzin jew cilindru billi ssir azzjoni kagunata minn
¢aqliq ta’l-id;

"arma tan-nar li ma tiffunzjonax" tfisser arma tan-nar li
tkun intghamlet permanentement mhux tajba biex tintuza
u li tkun giet cCertifikata bhala tali mill-Kummissarju Kkif
stipulat fdan |-Att;

"arma tan-nar qasira" tfisser arma tan-nar b’kanna li ma
tkunx aktar minn tletin ¢entimetru twila jew li jkollha tul li
b’kollox ma jgibx aktar minn sittin centimetru;

"arma tan-nar semi-awtomatika" tfisser arma tan-nar i
terga’ tikkarga awtomatikament kull meta jispara tir u i
tista’ tispara biss tir wiehed meta jingibed il-grillu ghal
darba;

"arma tan-nar ta’ sparatura wahda" tfisser arma tan-nar li
ma jkollhiex magazzin u li tigi kkargata qabel kull

sparatura billi jigi ikkargat bl-idejn skarto¢¢ jew balla fir-
rukkell jew mill-kulatta fuq
wara tal-kanna;

"arma tan-nar twila" tfisser arma tan-nar li jkollha kanna
twila aktar minn tletin centimetru jew li jkollha tul li b’kollox
ma jgibx aktar minn sittin centimetru;

Kap. 9.

"armi reqolari" ghandu jkollha l-istess tifsira moghtija
lilha bl-artikolu 64 tal-Kodi€i Kriminali u ghandha
tinkludi arma tan-nar Kkif imfissra f'dan l-artikolu;

Kif jidher mill-artikolu 55 tal-Kap 480, dan jitkellem
specifikatament dwar I-armi tan-nar jew armi regolari jew
munizzjoni. ‘Is-sikkina tal-k¢ina’ la hija arma tan-nar, la
munizzjon u langas arma regolari ai termini tal-artikolu 64
tal-Kap 9.

Fil-fatt il-Kap 480 huwa prattikament iddedikat ghall-armi
tan-nar ghaleix din I-espressjoni tinsab imxerrda
prattikament mal-Att kollu.

L-Att jirreferi ghas-skieken fl-artikoli 6 u 7 kif jidher mir-
referenza segwenti:

Licenzja ghall-garr ta’ skieken.

6. Salvi d-disposizzjonijiet tal-artikolu 8 hadd ma ghandu
jgorr ’il barra minn xi fond jew id-dintorni tieghu xi sikkina
jew strument li jagta’ jew bil-ponta ta’ liema xorta jkun
minghajr ma jkollu licenza jew permess minghand il-
Kummissarju.

EZzenzjonijiet
ghall-artikolu 7.

7. ld-disposizzjonijiet tal-artikolu 6 ma jghoddux ghal:

(a) mus li jkollu xafra li tohrog mhux aktar minn tmien
¢entimetri mill-maqgbad u li jista’ ragonevolment

jitgies li jkun ged jingarr bil-ghan li jsir dak I-uzu minnu
bhal dak li soltu jsir minn mus;

(b) sikkina li tintuza minn xi persuna bil-ghan tat-twettiq
tas-sengha jew ghall-fini tal-istudji taghha, jew ghal
ghanijiet ta’ ghads meta, wara li tqis il-hin, il-post u
cirkostanzi ohra, il-qorti tkun sodisfatta li dik is-sikkina
kienet gieghda attwalment tingarr ghal dawk il-finijiet.

Minn dak li ntgal aktar ‘il fuq, galadarba s-sikkina la hija
arma tan-nar, la arma regolari u langas munizzjon, attikoli
55(a)(b) tal-Kap 480 u Il-artikolu 64(1) tal-kap 9 ma
japplikawx.

Li jista’ japplika biss huwa xi dispozizzjoni li ghandha
x'tagsam mal-garr tas-skieken u mal-e¢¢ezzjonijiet
hemmhekk ikkontemplati.

Ghalhekk wagqt li [-Qorti mhix ged tilga’ t-talba tal-akkuzat
sabiex it-Tieni Kap ikun ddikjarat null, ged tiddikjara li isiru
dawn it-tibdiliet fit-Tieni Kap:

(i) mill-ewwel paragrafu ghandhom ikunu kkancellati I-
kliem ‘meqgjusa bhala arma regolari ai fini tal-ligi
taghna............... fuq il-persuna tad-delitt fil-vicinanzi tal-
istess vittma’

(i) mit-tieni paragrafu: dan irid jinbidel kollu biex jirrifletti
dak li hemm fl-artikolu 6 tal-Kap 480;

(iii) It-tielet paragrafu jrid jinbidel kollu biex il-pozizzjoni
legali mfissra aktar ‘il fug tkun riflessa f'dan I-ahhar
paragrafu tat-Tieni Kap.

Izda minflok ikun aktar prattiku li jitnehha t-tieni kap
tal-akkuza ghal kollox u jibga’ t-tielet kap biss (li jsir
it-Tieni Kap). Inkella ser ikun zewq kapi li huma I-
istess. [lI-Qorti ged tiddeciedi li ghandu jibga’ JEW il-
Kap Tnejn (prezenti) bl-emendi JEW inkella jibga’ t-
Tielet Kap isir it-Tieni Kap. Imma bl-ebda mod
m’ghandhom it-Tieni u t-Tielet Kap ikunu identici.

It-tieni E€€ezzjoni: Inammissibilita’ ta’ domanda u
risposta fl-istqarrija.

ll-qofol ta’ din I-ec¢¢ezzjoni huwa li, waqt I-investigazzjoni,
iI-Pulizija m’ghandhiex taghmel inferenzi. Dawn huma
regolati fl-artikolu 355AU tal-Kap 9:

(1) Meta fi pro¢eduri kontra xi persuna ghal xi reat,
tinghata xhieda li I-akkuzat —

(a) fkull waqgt gabel ma jkun gie akkuzat bir-reat, meta
jkun qed jigi interrogat mill-Pulizija li jkunu ged jippruvaw
jixkfu jekk ir-reat ikunx sar u min ikun ghamlu, jkun naqgas
milli jsemmi xi fatt li huwa jserrah fuqu fid-difiza tieghu
f'dawk il-pro¢eduri; jew

(b) meta jkun qed jigi akkuzat bir-reat jew ikun ged jigi
ufficjalment mgharraf li jista’ jigi mharrek dwaru, jkun
nagas milli jsemmi dan il-fatt,

li jkun fatt li fic-Cirkostanzi li jkunu jezistu fdak il-waqt I-
imputata seta’ ragonevolment jkun mistenni li jsemi meta
jkun gie hekk interrogat, akkuzat jew mgharraf, skont il-
kaz, ghandu japplika is-sabrtikolu (2) jekk jintera li I-
imputat kine irCieva parir legali qabel ma jkun gie
interrogat, akkuzat jew mgharraf kif hawn aktar gabel
Imsemmi.

(2) Meta dan is-subartikolu jkun japplika —

(a) Qorti tal-Magsitrati bhala Qorti istruttorja li tkunq ed
taghmel decizjoni tant la-rtikolu 401(2),

(b) il-gorti jew il-guri, meta jkunu qed jiddiciedu jekk
persuna akkuzata jew imputata tkunx hatja tar-reat li bih
tkun giet akkuzata,

Tista’ taghmel dawk I-inferenzi minn dan in-nuggas
bhalma jidhru xierqa, liema inferenzi ma jistghux jitgiesu
wahidihom bhala prova ta’ htija izda jistghu jitgiesu bhala
li jammontaw ghal korroborazzjoni ta’ kull xhieda ta’ htija
tal-persuna akkuzata jew imputata.’

Is-sottomissjoni ewlenija tad-difiza hija li I-inferenzi hemm
hin iehor ghalihom u mhux wagqt I-interrogazzjoni.

Id-difiza ged tgis din bhala ‘inferenza’. [l-Qorti aktar
tikklassifika dawn il-kummenti li jidhru fit-tieni eccezzjoni
bhala kuntrast bejn dak li kein qed jghid fl-istqarrija I-
akkuzat u x’kien qal lill-Pulizija qabel ma dawn hadu |-
istgarrija bil-miktub u wara li kien ikkonsulta avukat.

M’hemm ebda dubju li skont I-artikolu 658 tal-Kap 9:

‘Kull haga li imputat jew akkuzat jistqarr, sew bil-miktub
kemm bil-fomm, tista’ tittiehed bi prova kontra min ikun
stqarrha’’

|zda |-Qorti qed taghmel differenza bejn li xhud jitla’ jixhed
(kemm jekk fil-korp tal-Pulizija u kemm jekk le) u jghid
x'gal l-akkuzat jew imputat u referenzi rekordjati ghal xi
komunikazzjoni bejn I-akkuzat u [-avukat tieghu.

Matul I-istqarrija |-uffi¢jal li jkun ged jinterroga lis-suspettat
ghandu joghgod Ilura kemm jista’ jkun milli ssir xi
referenza ghal xi telefonata jew konverzazzjoni li ssir bejn
l-avukat u s-suspettat hlief jekk is-suspettat igajjem xi
kwistjoni li hu ma nghatax access ghall-avukat jew ghal xi
raguni ohra straordinarja. Imma m’ghandux ikun hemm
referenzi ghal xi kuntrasti bejn dak li ntgal mill-akkuzat jew
imputat gabel ma dan kellem lill-avukat u wara.

Ghalhekk qed tilga’ din i-tieni eccezzjoni limitatament
ghall-bran li rrefera ghalih l-akkuzat u ged tordna li I-kliem
minn ‘Sp: Pero’........ gas naf x'qalli’ ma jidhirx fl-istgarrija li
tinghata lill-gurati.

Id-difiza talbet ukoll Ii’ tithehha kwalsiasi referenza ohra fl-
istqarrija.’

Lill-Qorti ma kienet indikata specifikament I-ebda
referenza ohra min-nhaa tad-difiza. Fl-assenza ta’
indikazzjoni c¢ara, din il-parti tal-ec¢ezzjoni mhix qed
tintlaga’.

Pagna 11 minn 12
Qrati tal-Gustizzja

Pagna 12 minn 12
Qrati tal-Gustizzja



